desenvolvemento sustentabel

Lixo de Luxo, unha alternativa ao sistema, dentro
do sistema. Para colectivizar a sustentabilidade

Ester (Eo) Mafioso Sierra e Alicia Corral Mosquera*

Da man das redes sociais e das formas de comunicacion propias dos tempos da inmediatez, coamonos na
comunidade de Compostela coa nosa proposta Lixo de luxo, unha iniciativa a prol da reutilizacion e de resistencia
ao sistema capitalista, que depende do noso consumo, co obxectivo de facer as alternativas sustentables mais ao

alcance do pobo.

E moi dificil loitar contra o sistema do malgastar, do usar
e tirar e do consumo excesivo desde a individualidade.
Coma en calquera outra loita por un mundo mais xusto,
temos que organizarnos e crear outros sistemas que fa-
ciliten os esforzos das persoas concienciadas e dispostas
a adaptar a sla vida en prol de xerar un menor impacto
ambiental, xa que de forma individual é menos efectivo
e desgasta moito mais. A contaminacién e a crise clima-
tica son problemas complexos e a sua solucién non de-
pende dun Unico factor, senén que se compo6n de moi-
tas pezas que deben traballarse conxuntamente, coma
unha engrenaxe, que nos conduza a todas as persoas
na mesma direccién. Con esta enerxia naceu o Proxecto
Xerminando e a sla comunidade Lixo de Luxo, que hu-
mildemente tentan formar parte desa engrenaxe.

"Hoxe en dia, Lixo de luxo é toda
unha comunidade formada por
mdis de 12.200 persoas
en Compostela"

O Proxecto Xerminando colleu forma cando Ester com-
probou abraiada, grazas a unha colega e uns titoriais
de Internet, que era posible, accesible e relativamente
facil facérmonos nés mesmas as nosas compresas de
tea reutilizables con materiais que se adoitan ter na casa
(camisas ou sabas de algodén, unha toalla e a tea dun
paraugas, un refugallo ben facil de atopar por Compos-

Mobles ao lado dun colector en Compostela - Lixo de Luxo

tela). Parecianos un concepto revolucionario que non
podia quedar entre as catro paredes onde esas primei-
ras comprestelas (compresas de tea feitas en Compos-
tela) foron confeccionadas. Tilamos que facer algo para
difundilo!

E é que a pesar de estarmos rescatando as compresas
de tea usadas antigamente, o certo é que a nosa xera-
Cidn creceu sen contacto ninglin con esa opcion, necesa-
ria para recuperar unha maior soberania sobre as nosas
formas de vida mais sustentables e sobre a xestion da

Creacion dunha comprestela - Proxecto Xerminando

nosa hixiene menstrual. A través de obradoiros organi-
zados para difundir as habilidades de facer cada unhe a
slia compresa lavable, Alicia uniuse ao proxecto.

Como vou deixar que algo cun claro futuro Gtil morra
no lixo?

Dende un inicio, Proxecto Xerminando fomentou a eco-
nomia circular. Ademais de aproveitar os materiais da
nosa contorna, promoveu a cultura da troca para adqui-
rir as sias comprestelas ou asistir aos seus obradoiros.
Desta maneira, moitos materiais que non tifian moi bo
futuro tomaban unha nova vida, mais pouco a pouco
démonos conta de que a cantidade de cousas e comida
que se tiran non era abarcable para un pequeno proxec-
to coma Xerminando. Asi, dunha pregunta coma a que
encabeza esta parte do artigo, foi nacendo a comuni-
dade de Lixo de luxo nas redes sociais, que consegue
mostrar que o que é un lixo para unhes pode ser un luxo
para outres. Propostas con percorrido en Latinoamérica
ou Brasil, onde a xente pasa fotos de "encontracions" na
rda ou "lixos con estilo", foron inspiracién para este novo
grupo, que se artella a través de Facebook, Telegram e
Instagram (esta Ultima en pendente reanimacion) des-
de o0 ano 2018, baixo a seguinte descricion: "Deixar que
algo cun claro futuro util morra no lixo? Se atopas algo
xenial, e non o pensas usar, sube foto e indica lugar para
que outres poidan aproveitalo, co obxectivo de xerar
cada vez menos impacto ao recuperar cousas do lixo en
vez de mercalas/consumilas".

"Reutilizar, reciclar e reorientar
aforraria ata un 80% a
contaminacion por pldsticos”

Hoxe en dia, Lixo de luxo é toda unha comunidade for-
mada por mais de 12.200 persoas, para unha poboacion
coma a de Santiago de Compostela de 99.835 (segun-
do datos do Instituto Galego de Estatistica, 2023). Esta
xestionada por unha equipa de moderadoras -femini-
no plural rigoroso, xa que foron s6 mulleres as que se
prestaron voluntarias para colaborar coa moderaciéon
dun grupo que crecia e crecia, e que agora son esenciais
para mantelo vivo-. Na grafica 1, xerada automaticamen-
te por Facebook, observamos, unha vez mais, que as
cuestions de coidado da terra son mais populares entre
0 xénero feminino. En Proxecto Xerminando, ademais
dunha visién ecoloxista, temos en conta estas cuestions
a través dunha perspectiva social, grazas ao aprendido
nos activismos e as compas coas que compartimos eses
espazos. Tentamos transmitir estes valores na comu-
nidade de Lixo de Luxo e escoitar os colectivos oprimi-
dos aos que non pertencemos, para facérmonos tamén
conscientes dos privilexios que podemos habitar.

Cunha media de 12,58 publicaciéns ao dia (360 publica-
ciéons na Ultima semana), a través de Lixo de luxo a xente
xa non sé comparte fotos do que atopa na rda, senén
que, sobre todo, ofrece cousas das que se quere desfa-
cer e &s que quere dar unha nova vida a través doutras
persoas. Hai quen tamén aproveita para informar de algo
que anda buscando e, asi, evitar todo o que implica mer-
car un obxecto novo: extracciéon de materia prima, pro-
ducion do produto, excesivo empaquetado, transporte...

Mostra de obxectos que se procuran reaproveitar a través
de Lixo de Luxo - Facebook Lixo de Luxo

e un sen fin de longos movementos. Debido a presién do
constante crecemento co que nos asfixia o capitalismo,
as cousas adoitan transportarse dunha punta a outra do
mundo, a pesar de termos alternativas mais ecolodxicas
ao cardén das nosas casas. Lixo de luxo é unha opcién
onde todos estes movementos se eliminan, asi como a
xestion de residuos que teria lugar se ese obxecto non
entrase a circular na comunidade Lixo de Luxo.

Roupa e mobles, o mais aproveitado en Lixo de Luxo

O mais reaproveitado en Lixo de Luxo, como podemos
ver na grafica 2 xerada a partir dunha recente enquisa
feita &s persoas usuarias en abril de 2024, é roupa, co
que contribuimos a paliar un dos maiores problemas
medioambientais dos nosos tempos, xa que 0 coNnsumo
de roupa baixo as regras da moda rapida disparou a
cantidade de bens que se producen e que se tiran. Soa-
mente o 1% da roupa usada é reutilizada, segundo datos
da Organizacion das Nacions Unidas, que tamén sinala
que reutilizar, reciclar e reorientar aforraria ata un 80%
da contaminacién por plasticos no mundo. Ademais, o

Gréfica 1. Xénero das persoas que participan no grupo Lixo
de luxo - Facebook

n°91:2024-2



desenvolvemento sustentébel

%)

Grafica 2. Tipo de obxectos que mais conseguen as persoas usuarias a través de Lixo de luxo - Grdfica xerada a través dunha

consumo téxtil por habitante medio da Unién Europea
require de 400 m? de solo, 9 m3 de auga e 391 km de per-
corrido das materiais primas, o que causa unha pegada
de carbono duns 270 kg CO,, en base a datos da Axencia
Europea de Medio Ambiente.

A contra, a comunidade Lixo de Luxo contriblie & moda
lenta. Pouco a pouco, as prendas non usadas van saindo
dos armarios para acadar unha nova vida. Logo da rou-
pa, 0 que maior saida ten en Lixo de Luxo é o mobiliario,
outra das industrias mais contaminantes: cada ano des-
bétanse ao redor de 10 milléns de toneladas de mobles
por parte de particulares e de empresas en Europa (da-
tos da Axencia Europea de Medio Ambiente).

En definitiva, Lixo de Luxo achega o seu gran de area
para un menor impacto ambiental, ao ofrecer & comu-
nidade composteld ferramentas alternativas para o re-
aproveitamento, ademais de inspirar outras cidades e

enquisa propia

vilas a crear novos grupos de Lixo de Luxo e expandir
unha iniciativa ecoloxista coma esta. Da enquisa desen-
volvida entre as nosas usuarias, podemos concluir que o
grupo serve, ademais, como ferramenta de conciencia-
cién para o reaproveitamento e de refuxio para aque-
las persoas que xa estaban concienciadas, mais tamén
cansas de nadar contracorrente para procurar reducir a
sUia pegada ecoléxica individual. Mais, como dixemos, a
solucién non depende sé de comportamentos persoais.
Compre sermos creativas para presionar a quen ten po-
der para cambiar os sistemas enfermos que consomen
a terra. Organicémonos, colaboremos! Estamos abertas
a unir forzas!

*Ester (Eo) Mafnoso Sierra, creadore do Proxecto Xerminando
e Lixo de Luxo.
Alicia Corral Mosquera, socia colaboradora.



